
ABSTRAK 

Malaysia sebuah negara yang pesat membangun telah menjadikan bidang 

teknologi maklumat penting dalam kehidupan seharian. Arus kepesatan ini telah 

menjadikan bidang teknologi maklumat di negara ini luas diperkatakan dalam semua 

bidang termasuklah bidang pendidikan. Sistem Maklumat Geografi (GIS) 

merapakan salah satu cabang dalam bidang teknologi maklumat. Kajian ini 

dijalankan adalah untuk membangunkan aplikasi Sistem Maklumat Geografi (GIS) di 

Kolej Universiti Teknologi Tun Hussein Onn (KUiTTHO) dalam pengurusan dan 

pentadbiran beberapa buah makmal di KUiTTHO. Kajian ini adalah direkabentuk 

menggunakan pengumpulan data melalui kaedah instrumensi soal selidik bagi 

menilai sejauh manakah masalah pencarian sesuatu lokasi di KUiTTHO. Seramai 26 

orang responden yang terdiri daripada pelajar-pelajar KUiTTHO dipilih secara rawak 

bagi menjawab soal selidik ini. Data kajian dianalisis menggunakan perisisan 

Statistical Package for Social Science 10.0 for Windows (SPSS). Dapatan kajian 

yang dianalisis menunjukkan tahap masalah pencarian lokasi di KUiTTHO berada 

ditahap sederhana. Secara keseluruhannya kajian yang dibangunkan telah mencapai 

objektif. Beberapa cadangan telah dibuat untuk meningkatkan keberkesanan sistem 

maklumat pengurusan makmal. 

ABSTRACT 

The development of Malaysia has made Information Technology (IT) 

important in daily life. Changes in development made IT used in all fields including 

education. Geographic Information System (GIS) is part of IT. This research has 

been done to develop GIS application system in Kolej Universiti Teknologi Tun 

Hussein Onn (KUiTTHO) for laboratories management and administration. This 

researh has been created by data accumulation through questionnaires. It is to 

evaluate a problem regarding the searching of location in KUiTTHO. They were 26 

respondents from KUiTTHO students randomly selected to answers the 

questionnaires. The data has been analysed using Statistical Package for Social 

Science 10.0 for Window (SPSS). The analysis result showed that the searching of 

location in KUiTTHO is at average standard. The objectives of this research can be 

concluded being achieved by the developed system. Suggestions have been made to 

enhance the effectiveness of laboratories management information system. PTTA
PERPUS

BAB 1 

PENDAHULUAN 

1.1 Pengenalan 

Malaysia merupakan negara yang pesat membangun, tidak kira dalam bidang 

apa sekalipun. Arus kepesatan ini telah menjadikan bidang teknologi maklumat di 

negara ini luas diperkatakan. Sistem Maklumat Geografi (GIS) merupakan salah 

satu cabang dalam bidang teknologi maklumat. Perkembangan bidang ini telah niula 

diaplikasikan di jabatan-jabatan kerajaan mahupun oleh pihak swasta. Dengan 

mengaplikasikan sistem ini, banyak keija dapat diuruskan dengan lebih lancar dan 

efisien. 

GIS boleh digunakan dalam pelbagai bidang. GIS merupakan satu teknologi 

pengurusan di mana ia melibatkan perkakasan, perisian, data, personal, organisasi 

serta institusi untuk tujuan perolehan, penyimpanan, penganalisaan dan penyebaran 

maklumat. Dengan kata lain, GIS boleh dikenali sebagai sistem yang berasaskan 

komputer yang direkabentuk untuk menyokong perolehan, penyimpanan, pengolahan 

dan penganalisaan data. Sistem ini berupaya menyokong pelbagai jenis pemprosesan 

data seperti pendigitan, pengemaskini data berdigit, padanan peta dan pemaparan 

maklumat dari peta, kajian di lapangan, foto udara dan dari imej satelit. 

Penggunaan GIS membolehkan data dari pelbagai sumber disepadukan bagi 

menghasilkan analisis yang dapat memberikan maklumat untuk tujuan perancangan 

dan pembangunan. Peranan GIS juga turut berkembang menjadi salah satu peralatan 

yang penting dalam membuat keqa-keija perancangan dan penyelesaian masalah 

yang berkaitan dengan ciri-ciri reruang. 

1.2 Penyataan Masalah 

Pembangunan di Malaysia adalah secara global tidak kira dalam bidang apa 

sekalipun. Bidang pendidikan juga turut berkembang dengan pesat. KUiTTHO 

merapakan salah sebuah Kolej Universiti yang berasaskan teknologi haraslah bijak 

menguras dan merancang dari aspek pengurusan makmal kerana perancangan yang 

rapi dan teliti adalah penting untuk mengatasi masalah pengurusan inventori 

peralatan-peralatan makmalnya. 

Peningkatan taraf ITTHO kepada sebuah universiti telah membuka lebih 

banyak peluang kepada pelajar untuk mengikuti program yang berteraskan sains dan 

teknologi. Oleh kerana ini lebih banyak makmal diperlukan bagi tujuan proses 

pengajaran dan pembelajaran. Dengan perubahan ini, masalah ruang juga wujud dan 

merapakan satu masalah yang sukar untuk dielakkan. Pengurusan makmal yang baik 

membolehkan pembelajaran secara praktikal dapat dijalankan dengan sempurna. 

Segala maklumat yang berkaitan dengan makmal diperlukan bagi memudahkan 

pelajar untuk mencari dan mengetahui lokasi makmal, peralatan yang tersedia dalam 

makmal dan gambaran sesebuah makmal yang diperlukan. 

Setiap universiti mempunyai misi dan objektifnya yang tersendiri. Misi 

KUiTTHO seperti yang terdapat dalam laman web adalah: 

"Untuk melahirkan dan melatih ahli Teknologi dan Profesional yang kreatif, 

inovatif, kompeten dan bertanggunggjawab serta mampu mengaplikasi, meneroka 

dan meneraju Teknologi Baru melalui pengajaran dan penyelidikan bertaraf dunia 

yang bertunjangkan konsep tauhid untuk kesejahteraan sejagat". 

Manakala KUiTTHO telah menggariskan enam objektif utama supaya ia 

dapat bergerak seiring dengan institusi pendidikan tinggi yang lain. Dua daripada 

objektifnya ialah: 

(i) Memastikan mutu pengajaran, pembelajaran dan peperiksaan sentiasa berada 

di tahap yang tinggi. 

(ii) Melaksanakan usaha penyelidikan dan perundingan. 

Bagi menyempurnakan misi dan objektif KUiTTHO, sudah pastinya 

kelengkapan yang sempurna dari segi peralatan di tempat belajar perlu 

dititikberatkan. Segala usaha penyelidikan dan penerokaan teknologi kebanyakannya 

berlaku di dalam makmal. Oleh itu, pengurusan makmal yang sempurna dan efisien 

dapat mengurangkan masalah yang timbul dan segala maklumat inventori dapat 

diuruskan dengan sempurna. Dengan pengurusan yang baik akan dapat membantu 

pelajar dalam menggunakan segala kemudahan makmal bagi tujuan pembelajaran 

dan penyelidikan. 

Justeru itu, pengkaji merasakan bahawa sistem maklumat pengurusan 

makmal perlu dibangunkan untuk membantu pihak pengurusan makmal dalam 

pengurusan dan membantu pelajar dalam pecarian lokasi makmal. 

1.3 Persoalan Kajian 

Dalam melaksanakan projek ini, beberapa persoalan kajian telah dibina sebagai 

panduan untuk mencapai objektif projek ini. Persoalannya adalah: 

(i) Sejauhmanakah masalah pencarian sesuatu lokasi di KUiTTHO? 

(ii) Sejauhmanakah kesesuaian mewujudkan sistem kampus secara 

automasi? 

(iii) Bagaimanakah bentuk paparan sistem yang sesuai kepada pengguna? 

1.4 Tujuan Kajian 

Kajian ini dijalankan bertujuan untuk membangunkan aplikasi Sistem 

Maklumat Geografi (GIS) dalam pengurusan dan pentadbiran makmal di Kolej 

Universiti Teknologi Tun Hussein Onn (KUiTTHO). 

1.5 Objektif Kajian 

Bagi mencapai tujuan projek ini, beberapa objektif telah ditetapkan seperti berikut: 

(i) Merekabentuk dan membangunkan pangkalan data sistem maklumat geografi 

pengurusan makmal di KUiTTHO. 

(ii) Mengintegrasi maklumat video dengan peta kampus menggunakan perisian 

Maplnfo versi 5.0. 

(iii) Membantu pihak pengurusan makmal di KUiTTHO dalam pengurusan 

inventori. 

1.6 Skop Kajian 

Kajian ini melibatkan pembangunan sistem GIS di makmal sahaja. Makmal 

yang terlibat adalah terdiri dari beberapa buah makmal, manakala bagi 

penggambaran video atau pengambaran foto pegun pula ia melibatkan makmal yang 

terpilih sahaja. 

Bagi membangunkan aplikasi GIS ini, data merupakan elemen penting dan 

perkara asas yang perlu ditentukan terlebih dahulu. Dalam aplikasi GIS di 

KUiTTHO, beberapa jenis data diperlukan iaitu data ruang, data bukan ruang dan 

atribut. 

1.7 Batasan Kajian 

Dalam membangunkan sistem ini, terdapat beberapa batasan ataupun masalah 

yang telah dihadapi di antaranya ialah: 

(i) Kapasiti sistem komputer 

Untuk mempercepatkan analisa data dan pertanyaan {query) dalam sistem ini 

memerlukan kelajuan pemproses yang maksimum dan cakera keras yang besar. 

Komputer yang sedia ada kurang bertenaga, jadi masalah yang timbul ialah dari segi 

paparan di mana ia akan melambatkan paparan apabila melibatkan imej-imej yang 

besar dan juga untuk menghubungkait sistem dengan kamera video digital. Dalam 

aplikasi ini banyak imej-imej atau gambar-gambar perlu dimasukan ke dalam sistem, 

maka ini akan melambatkan pemprosesan data. 

(ii) Maklumat 

Kesukaran mendapatkan maklumat makmal disebabkan masa yang tidak 

mencukupi menyebabkan kajian ini tidak dapat dibangunkan dengan lebih terperinci. 

Kajian ini juga hanya melibatkan pembangunan sistem GIS di makmal dan terdiri 

dari beberapa buah makmal sahaja. 

1.8 Kepentingan Kajian 

Aplikasi sistem maklumat geografi ini dapat membantu pihak pengurusan dan 

pentadbiran KUiTTHO dalam membuat keputusan dan membantu dalam 

penyelesaian masalah. Dengan adanya sistem ini, ia dapat membantu pensyarah atau 

pelajar dalam mengenalpasti kapasiti makmal bagi tujuan pengajaran dan 

pembelajaran. Selain itu, sistem ini juga dapat membantu pelajar mahupun 

pensyarah mencari makmal yang kosong dan juga dapat mengetahui bentuk inventori 

dalam makmal tersebut bagi tujuan pengajaran dan pembelajaran. 

Selain itu pengguna juga dapat melihat keadaan sesebuah makmal dengan 

mudah dan cepat tanpa perlu meninjau tempat tersebut. Segala maklumat peta 

kampus serta kemudahan makmal akan berada di hujung jari pengguna sahaja. 

1.9 Definisi Konseptual dan Operasional 

1.9.1 GIS 

Menurut Clark (1986), GIS adalah sebagai satu sistem yang membantu 

komputer untuk mengumpul, menyimpan, mendapatkan semula, menganalisis dan 

memapar data reruang. 

1.9.2 Pengurusan 

Cara mengawal dan mengendalikan sesuatu perkara dengan berjaya 

(http://encarta. msn.com). 

1.9.3 Makmal 

Kamus Dewan (1996) mendefmisikan makmal sebagai tempat untuk 

menjalankan ujikaji bagi mengaitkan teori dan hukum. 

1.9.4 Sistem maklumat 

Sistem maklumat adalah satu set komponen yang direkabentuk untuk tujuan 

mengumpul, menghantar, menyimpan dan memproses data bagi menyokong 

keperluan maklumat sesebuah organisasi atau pengguna sistem (Zwass, 1998). 

1.9.5 Maklumat 

Maklumat ialah data yang telah diproses dan disusunatur ke dalam bentuk 

yang boleh digunakan untuk membuat keputusan (Abdul Razak Hamdan, 2000). 

BAB II 

KAJIAN LITERATUR 

2.1 Pengenalan 

Dalam kajian ini, perisian Map Info versi 5.0 digunakan untuk 

membangunkan aplikasi Sistem Maklumat Geografi di KUiTTHO. Perisian ini 

digunakan bagi melihat sejauhmana keberkesanannya dalam mempersembahkan 

maklumat reruang dan kebolehan melakukan analisis terhadap reruang dan juga 

atribut. 

2.2 Sistem Maklumat Geografi (GIS) 

GIS merapakan sistem yang berdasarkan komputer di mana ia digunakan 

untuk menyimpan dan mengendalikan maklumat geografi atau reruang. Terdapat 

pelbagai gambaran dan definisi tentang GIS. Menurut pandangan Carter (1989), GIS 

adalah sebagai satu entiti institusi yang menggambarkan struktur organisasi yang 

mengintegrasikan teknologi dalam satu pangkalan data, kepakaran dan sokongan 

kewangan yang berterusan mengikut masa. Manakala menurut Clark (1986), GIS 

adalah sebagai satu sistem yang membantu komputer untuk mengumpul, 

menyimpan, mendapatkan semula, menganalisis dan memapar data reruang. 

Menurut Ruslan Rainis & Noresah Mohd Shariff (1998), maklumat yang 

dikendalikan menggunakan sistem maklumat merupakan satu gabungan operasi yang 

melibatkan perancangan, pemerhatian, pengumpulan, penyimpanan, pengurusan 

serta penganalisaan data bagi menghasilkan maklumat yang boleh digunakan dalam 

proses membuat keputusan. 

Demers (1999) telah menyatakan peta merupakan imej dunia yang telah 

dimodelkan, mengambarkan lokasi sesuatu objek yang terdapat dalam ruang sama 

ada kualiti mahupun magnitud. Peta tradisional mengeneralisasikan ciri-ciri 

permukaan bumi sebagai simbol dan corak yang abstrak. Menurut Berry (2002), 

multimedia GIS dapat menyediakan integrasi yang dapat menghubungkannya di 

antara peta, imej dari lokasi, audio dan juga dengan jadual atribut. 

Masiri Kaamin (2000) telah mengunakan pendekatan GIS bagi kajiannya 

menggabungkan GIS dan multimedia yang dilakukan menggunakan perisian Visual 

Basic 6.0 yang bertindak sebagai antaramuka yang menjadi pengantara untuk 

memaparkan analisis GIS dan elemen multimedia. 

Oleh yang demikian, berdasarkan kajian-kajian yang telah dijalankan 

sebelum ini, pengkaji dapat membuat rumusan dan kesimpulan bahawa dengan 

menggabungkan GIS dengan multimedia boleh menghasilkan satu analisis yang lebih 

efisien dan lebih menarik. Analisis yang dibuat adalah lebih baik dan lebih berkesan. 

2.2.1 Konsep GIS 

Berbeza dengan pangkalan data bagi sistem maklumat yang lain, GIS 

mengandungi dua jenis data yang mana kedua-duanya adalah saling berkaitan. Data 

pertama, ialah data spatial iaitu data bergrafik atau peta dan data kedua ialah data 

atribut iaitu data yang memberikan penerangan lanjut ciri-ciri atau karekteristik bagi 

setiap komponen dalam peta. Struktur pangkalan data ini memberikan kelebihan dan 

kelainan kepada GIS dari segi keupayaannya dalam menganalisis data spatial dan 

data atribut secara bersepadu untuk menyelesaikan sesuatu masalah. 

GIS digunakan dalam pelbagai bidang terutamanya apabila sesuatu bidang itu 

memerlukan pemaparan data spatial. Contohnya dalam sesuatu aplikasi keija seperti 

pengurusan alam sekitar, model topologi, analisis permukaan dan lain-lain aplikasi 

untuk pengurusan data spatial. Selain itu, kebolehgunaan GIS juga mampu membuat 

analisis seperti lokasi, faktor kejiranan, keluasan permukaan dan manipulasi ke atas 

visual. 

2.3 Hubungan GIS dengan Pangkalan Data 

Pangkalan data merupakan komponen penting dalam GIS. GIS merangkumi 

dua model data iaitu model atribut dan model data reruang. Tanpa pangkalan data, 

sesuatu GIS adalah tidak bermakna. GIS mampu menjawab dua soalan tentang 

"apa?" dan "di mana?". "Apa?" merujuk kepada data atribut tentang sesuatu objek 

ruangan geografi yang disimpan dalam pangkalan data. "Di mana?" merujuk kepada 

lokasi dalam peta suatu data atribut yang dirujuk. Oleh itu, model data atribut dan 

model data ruangan dapat dihubungkan dengan identiti (ID) yang berkongsi (Clark, 

1997). 

Menurut Batini et al. (1992), rekabentuk pangkalan data memainkan peranan 

penting dalam kitar hayat sistem maklumat (information systems life cycle). 

Rekabentuk sesebuah sistem maklumat adalah aktiviti kompleks meliputi 

perancangan, spesifikasi dan pembangunan setiap komponen sistem. Pembahagian 

tipikal kitaran hidup sistem maklumat ditunjukkan dalam Rajah 2.1 iaitu 

merangkurni peringkat kajian kemungkinan, pengumpulan keperluan dan analisis, 

rekabentuk, model percubaan (prototyping), perlaksanaan, pengesahan dan pengujian 

dan operasi. 

Rajah 2.1 Kitar Hayat Sistem Maklumat 

Sumber : Batini et al, (1992) 

2.4 Pangkalan Data 

2.4.1 Definisi Pangkalan Data 

Pangkalan data atau teknologi pangkalan data memberi kesan yang nyata 

terhadap peningkatan penggunaan komputer. Boleh dikatakan pangkalan data 

memainkan peranan yang kritikal dalam hampir semua bidang yang menggunakan 

komputer termasuk perniagaan, kejuruteraan, perubatan, undang-undang, pendidikan 

dan sains perpustakaan ataupun pusat sumber (Abdullah Embong, 2000). 

Mattison (1993) mendefinisikan pangkalan data sebagai: 

" a collection of data organized logically and managed by a unifying 

set ofprinciple, procedures and functionality that help guarantee the 

consistent application and interpretation of that data across the 

organization " 

Manakala menurut Burrough (1986) pula, pangkalan data adalah suatu 

kumpulan data yang saling berhubungkait di mana ia disimpan dalam sistem 

maklumat berkomputer untuk membekalkan maklumat-maklumat kepada pengguna 

semasa diperlukan. Ini disokong pula oleh Connolly, Begg & Strachan (1997), yang 

mengatakan pangkalan data ialah koleksi data yang berkaitan. Walaubagaimanapun, 

penggunaan perkataan 'pangkalan data' mempunyai maksud yang lebih mendalam. 

Menurut Elmasri (2000), pangkalan data mempunyai ciri-ciri berikut: 

(i) Satu pangkalan data mewakili satu bahagian dari dunia yang sebenar. 

Jika berlaku perubahan dalam bahagian yang diwakili itu, maka 

perubahan juga berlaku kepada pangkalan data tersebut. 

(n) Pangkalan data ialah koleksi data logik yang berkaitan secara teratur 

dan mempunyai makna. Data yang tidak bermakna dan berkaitan 

secara rawak antara satu sama lain tidak di kira sebagai pangkalan 

data. 

(iii) Pangkalan data direkabentuk, dibina dan digunapakai dengan tujuan 

yang tertentu oleh pengguna yang mempunyai matlamat tertentu 

untuk menggunakannya. 

Dengan kata lain, satu pangkalan data mempunyai sumber dari mana data 

diambil, mempunyai hubungkait dengan dunia yang sebenar dan terdapat kumpulan 

orang atau pengguna yang berminat dengan isi kandungannya. 

Pangkalan data secara umumnya adalah sebarang set data yang boleh dicapai 

semula untuk memproses maklumat sama ada secara manual atau berasaskan 

komputer. Data yang disimpan di dalam sistem pengurusan pangkalan data berpusat 

boleh dikongsi dalam satu organisasi, membolehkan ramai orang membuat capaian 

terhadap data dengan berkesan bagi beberapa tujuan termasuk analisis dan membuat 

keputusan. 

2.4.2 Sistem Pengurusan Pangkalan Data (DBMS) 

Data yang disimpan di dalam pangkalan data diurus dan dicapai melalui 

Database Management System (DBMS) atau Sistem Pengurusan Pangkalan Data. 

Sistem pengurusan pangkalan data ialah perisian sistem yang membenarkan 

pengguna mendefinisi, mencipta dan menyelenggara pangkalan data yang mana 

merangkumi kawalan capaian terhadap pangkalan data tersebut (Mattison, 1993). 

Perisian sistem yang membenarkan pengguna mendefmisi, mencipta dan 

menyelenggara pangkalan data yang mana merangkumi kawalan capaian terhadap 

pangkalan data tersebut (Mattison, 1993). 

DBMS ini dilarikan di atas pengoperasian bagi sesuatu komputer dan 

menyediakan sistem pengurusan fail dengan fungsi seperti berikut:-

(i) Menambah fail baru ke pangkalan data 

(ii) Memasukkan data baru ke dalam fail sedia ada 

(iii) Mendapatkan data dari sesuatu fail 

(iv) Mengemaskini data dalam satu fail 

(v) Menghapuskan data dari satu fail 

(vi) Menghapuskan satu fail pangkalan data 

2.5 Konfigurasi Sistem 

2.5.1 Perisian Mapinfo Professional 5.0 

Mapinfo LTD Autralia telah menawarkan satu pakej perisian bagi membuat 

pemetaan, visualisasi dan mampu menghasilkan satu bentuk sistem maklumat 

geografi iaitu menggunakan Mapinfo Profesional. Perisian Mapinfo ini dibangunkan 

dengan menggunakan bahasa pengaturacaan MapBasic yang mana ia boleh 

digunakan untuk memanipulasi data spatial berasaskan desktop dan menyediakan 

rangka keija untuk membuat keputusan yang melibatkan ciri spatial (diadaptasi dari 

Intan Shazila Samsudin, 2002). 

PTTA
PERPUS

TAKAAN
 TUNKU

 TUN A
MINAH



17 

Maplnfo adalah tool yang berkesan dalam membuat analisis spatial. Analisis 

spatial yang dilakukan boleh dipersembahkan secara geografikal dalam bentuk carta, 

jadual, peta dan imej untuk membantu pengguna dalam membuat keputusan. Di 

Amerika, perisian Maplnfo merupakan perisian dekstop mapping yang paling 

popular (diadaptasi dari Intan Shazila Samsudin, 2002). 

2.5.2 Fungsi - fungsi Maplnfo 

Maplnfo mempunyai cara pengoperasiannya yang tersendiri. Terdapat 

beberapa fimgsi-fungsi yang terdapat dalam perisian Maplnfo di antaranya ialah: 

2.5.2.1 Pangkalan Data Maplnfo 

Pangkalan data Maplnfo biasanya dirujuk sebagai table. Table mempunyai 3 

elemen utama iaitu rekod, field dan index. Dalam Maplnfo terdapat dua jenis table: 

(i) Table data atribut dan table data grafik 

(i) Table raster 

Struktur raster tidak mempunyai rekod, field dan index seperti table data. 

Ianya bertujuan untuk menyimpan imej-imej raster yang boleh digunakan sebagai 

paparan untuk lapisan tertentu. 

Perlaksanaan sesuatu sistem pangkalan data GIS yang optima adalah 

melibatkan keupayaan di dalam melakukan integrasi dengan sistem-sistem lain. 

Ianya penting bagi operasi pemindahan data atau penyampaian maklumat di dalam 

format dan bentuk yang berbeza. Contohnya dengan perisian yang digunakan, 

Maplnfo mampu untuk mengimport dan mengeksport data kepada format ODBC dan 

DDE, yang boleh diterima oleh lain-lain perisian seperti Oracle da Access. 

2.5.2.2 Kawalan Lapisan (Layer Control) 

Perisian Mapinfo menggunakan konsep layer di dalam menyimpan data 

spatial. Setiap ciri-ciri geografi dipisahkan mengikut kategori lapisan yang tertentu 

untuk memudahkan pengurusan dan melakukan pertanyaan spatial. 

2.5.2.3 Analisis 

Fungsi analisis lebih kepada operasi carian (search) berdasarkan criteria 

pemilihan dan faktor kejiranan. Operasi carian yang banyak menggunakan kaedah 

buffer dan overlay. Oleh itu operasi lain seperti yang terdapat dalam kebanyakkan 

perisian GIS, tidak terdapat dalam perisian Mapinfo. Ini disebabkan geometri di 

dalam perisian Mapinfo tidak mempunyai fungsi topologi. 

2.5.2.4 Pengubahsuaian Perisian (Customization) 

Pengubahsuaian dilakukan untuk menyesuaikan penggunaan pakej terhadap 

keperluan-keperluan yang dikehendaki. Satu-satu pakej yang diubahsuai kerana 

ianya hanya menyediakan fungsi secara am sahaja, sedangkan kehendak sesuatu 

gunapakai biasanya sangat khusus. Customization boleh dibuat dengan bahasa 

pengaturcaraan MapBasic yang terdapat dalam perisian Mapinfo itu sendiri. Dengan 

menggunakan bahasa pengaturcaraan ini, pengubahasuaian bagi menu-menu sedia 

ada dapat dilakukan dengan mudah (Intan Shazila Samsudin, 2002). 

2.5.3 Perisian Microsoft Visual Basic 6.0 

Perisian Microsoft Visual Basic merupakan perisian yang selalu digunakan 

dalam pembangunan sesuatu sistem. 

Perkataan Visual merujuk kepada kaedah yang digunakan dalam 

merekabentuk antaramuka grafik pengguna (Graphical User Interface, GUI). 

Manakala Basic pula merujuk kepada bahasa BASIC, (Beginners All-Purpose 

Symbolic Instruction Code). Dalam sejarah pengkomputeran, bahasa ini lazim 

digunakan oleh pengaturcara komputer berbanding bahasa-bahasa yang lain. 

Perisian ini diwujudkan daripada bahasa BASIC yang asal dan sekarang ia 

merangkurni pelbagai pernyataan, fungsi dan katakunci yang berhubung terus dengan 

tetingkap antaramuka grafik pengguna (Windows GUI). 

Berikut merupakan beberapa kelebihan Visual Basic yang menyebabkan 

perisian ini menjadi pilihan para pengaturcara. Antaranya ialah: 

• Ia adalah bahasa yang lebih mudah difahami jika dibandingkan 

dengan bahasa pengaturcaraan yang lain. Visual Basic tidak 

memerlukan para pengguna untuk mengambil masa yang banyak 

bagi memahaminya kerana ia bukanlah bahasa yang kompleks serta 

memerlukan banyak pembelajaran jika dibandingkan dengan bahasa 

pengaturcaraan lain seperti C+ +, C, Cobo\ atau Java. 

• Visual Basic merupakan satu bahasa pengaturcaraan yang 

menggunakan perkataan dengan makna spesifik, disambung bersama 

turutan yang spesifik bagi membentuk satu pertanyaan. Ia adalah 

satu bahasa yang dikenali sebagai events atau peristiwa. 

• Perisian ini adalah bahasa pengaturcaraan yang berorientasikan 

objek. 

• Visual Basic mempunyai elemen-elemen yang mesra pengguna. 

• Antara elemen-elemen tersebut ialah: 

^ Bar Menu (Menu Bar) 

Memaparkan arahan yang diperlukan semasa menggunakan 

perisian ini. Ia memaparkan menu File, Edit, View, Window 

dan Help dan beberapa menu spesifik yang berfungsi di dalam 

pengaturcaraan seperti Project, Format dan Debug. 

S Menu Kontek ( Context Menu) 

Merangkumi jalan pintas untuk memaparkan arahan. Untuk 

mendapatkan menu kontek, butang kanan tetikus pada objek 

yang digunakan perlu diklik. Senarai yang spesifik dipaparkan 

daripada menu kontek bergantung pada keadaan di mana 

tetikus ditekan pada Kotak Peralatan (Toolbox) maka ia akan 

memaparkan 'Components dialog box, hide the Toolbox, dock 

or undock the Toolbox, add a custom tab to the Toolbox'. 

-/ Bar Peralatan (Toolbars) 

Menyediakan capaian yang pantas untuk memberi arahan 

pada persekitaran pembangunan. 

•S Kotak Peralatan 

Menyediakan set peralatan yang boleh digunakan semasa 

merekabentuk borang. 

•S Object Browser 

Menyenaraikan objek yang boleh digunakan di dalam 

projek dan memberi cara yang cepat untuk melayari kod. 

Object Browser boleh digunakan untuk mcnjclajah objek di 

dalam Visual Basic dan aplikasi lain. 

^ Pereka Borang (Form Designer) 

Menyediakan tetingkap yang bolehubah untuk 

merekabentuk antaramuka bagi sistem. Penambahan grafik 

boleh dilakukan dalam form mengikut kehendak pengguna. 

S Tetingkap Penyunting Kod (Code Editor Window) 

Disediakan sebagai penyunting di dalam aplikasi kod. 

Penyuntingan kod yang berasingan disediakan bagi setiap 

borang dan modul kod di dalam aplikasi. 

S Tetingkap Sifat (Properties Window) 

Menyenaraikan sifat-sifat bagi borang yang telah 

ditetapkan. Property adalah ciri-ciri bagi sesuatu objek 

seperti saiz, warna atau keterangan ringkas (caption). 

Tetingkap Borang Aturan (Form Layout Window) 

Tetingkap ini membolehkan penetapan kedudukan bagi 

borang dalam aplikasi dengan menggunakan grafik kecil 

pada skrin. 

S Tetingkap Penjelajahan Projek (Project Explorer Window) 

Memaparkan senarai borang dan modul di dalam projek 

semasa. Projek adalah rangkuman fail-fail yang digunakan 

dalam membangunkan satu aplikasi. 

2.6 Konsep Pengurusan Fasiliti 

Menurut British Institute of Facilities Management (BIFM), pengurusan fasiliti 

didefinisikan sebagai satu kod dalam menentukan kedudukan fizikal tempat keija 

dengan manusia dan tugas-tugas bagi organisasi (Atkin dan Brooks, 2001). 

Pengurusan fasiliti adalah suatu pendekatan pengurusan bersepadu, pengekalan 

prestasi, peningkatan dan mempergunakan bangunan dan infrastruktur suatu 

organisasi dalam usaha mewujudkan satu persekitaran yang terdapat menyokong 

dengan kukuh matlamat utama organisasi tersebut. 

Pengurusan fasiliti dan bangunan-bangunan yang terdapat dalam sesuatu 

organisasi yang tidak diuruskan dengan betul dan sempuma akan mempengaruhi atau 

memberi kesan kepada prestasi sesuatu organisasi itu. Jika bangunan-bangunan dan 

fasiliti mempunyai pengurusan yang sempurna, ini akan mempertingkatkan prestasi 

organisasi dengan menyumbangkan kepada tahap keija yang optimum. Pengurusan 

fasiliti boleh merangkumi perkhidmatan seperti pengurusan estet, pengurusan 

kewangan, pengurusan sumber manusia, keselamatan dan kesihatan, pengurusan 

kontrak, penyelenggaraan bangunan, perkhidmatan domestik seperti pembersihan 

dan pembekalan kemudahan asas serta perkhidmatan lain lagi. 

2.6.1 Penggunaan Komputer Dalam Pentadbiran 

Pada masa kini penggunaan komputer adalah lebih meluas bukan saja dalam 

bidang pengurusan, malahan dalam bidang pendidikan juga penggunaan komputer 

telah dititikberatkan. 

Menurut Simair (1982) dalam Zulkifli Abdul Manaf dan Raja Maznah Raja 

Hussain (1994), dalam kajiannya terhadap pandangan guru, pentadbir dan ibu bapa 

terhadap sistem berkomputer dalam pentadbiran sekolah, beliau mendapati bahawa 

sikap keseluruhan kakitangan termasuk kakitangan pentadbir dan ibu bapa adalah 

positif terhadap penggunaan sistem berkomputer dalam pentadbiran. 

Menurut Mohamed Rashid Ravi Bax (1987) yang telah menjalankan kajian 

terhadap pengetua di Sekolah Menengah Teknik dan Vokasional mendapati bahawa 

majoriti pengetua mempunyai sikap yang positif terhadap penggunaan komputer. 

Manakala dalam kajian Rafidah Saahan Mustafa (1989) telah menunjukkkan bahawa 

75 peratus guru-guru sekolah menengah bersetuju bahawa komputer boleh 

membantu menyelesaikan tugas pengurusan. 

2.7 Kesimpulan 

Pengurusan makmal yang menggunakan pendekatan GIS dij angka dapat 

membantu pihak pengurusan makmal dan pengguna makmal itu sendiri. Teknologi 

GIS dapat mengendalikan maklumat spatial dan atribut, dan berbagai pertanyaan 

serta analisis spatial dapat dilakukan dari pangkalan data yang dibentuk. Daripada 

kajian literasi yang dilakukan dari pangkalan data terhadap organisasi, perisian yang 

digunakan, maka ini memberi keyakinan bahawa pembangunan GIS dalam 

pengurusan makmal ini mampu memberi satu dimensi baru dalam sistem pengurusan 

makmal khasnya dan dalam pentadbiran lain di KUiTTHO secara amnya. 

BAB III 

METODOLOGI KAJIAN 

3.1 Pengenalan 

Metodologi kaj ian merupakan sebagai satu set perancangan sistem ataupun 

aplikasi yang perlu diikuti bagi mendapatkan satu hasil yang baik. Metodologi 

adalah satu langkah yang perlu dituruti kerana pembangunan sesuatu aplikasi adalah 

merupakan satu prosidur yang kompleks dan memerlukan ketelitian yang mendalam 

bagi memenuhi kehendak pengguna. 

Bahagian ini penting bagi menerangkan kaedah pembangunan sistem 

maklumat pengurusan makmal yang dipilih dalam perlaksanaan projek. Kaedah 

yang digunakan dalam pembangunan sistem ini ialah: 

(i) Kaj ian Awal 

(ii) Instrumen Kaj ian 

(iii) Pembangunan Sistem 

(iv) Penilaian Produk 

